
ᑐᓂᐅᑕᐅᔪᖅ 

 

ᓄᓇᕗᒻᒥ ᓂᕐᔪᑎᓂᒃ ᐊᐅᓚᑦᑎᔨᒃᑯᓐᓄᑦ 
 

ᐅᑯᓄᙵ 

 
ᑐᑭᓯᐅᒪᔾᔪᑎ:     ᐃᓱᒪᓕᐊᖅ: X 

 

ᐱᔾᔪᑕᐅᔪᖅ: 2017-ᒥᑦ ᐅᒥᖕᒪᐃᑦ ᓇᒧᙵᐅᓂᖏᑦ ᐊᒻᒪᓗ ᐱᑕᖃᐅᕐᓂᖏᑦ, ᐅᒥᖕᒪᖕᓂᒃ 

ᐊᐅᓚᑦᑎᓂᖅ MX-08, Boothia ᓄᕗᐊᓂᑦ 
 

ᐱᔾᔪᑕᐅᔪᖅ 
 

 Boothia ᓄᕗᐊ ᐆᒃᑑᑕᐅᔪᖅ ᐃᓂᐅᑉᓗᓂ ᐅᒥᖕᒪᐃᑦ ᑲᑎᑉᐸᓪᓕᐊᕝᕕᒋᒃᑲᓐᓂᖅᑕᖓᑦ 

ᐃᓂᑐᖃᕆᕙᓚᐅᖅᖢᓂᔾᔪᒃ.  1985-ᒥᑦ, Boothia ᓄᕗᐊ ᖃᐅᔨᒪᔭᐅᓚᐅᖅᑐᖅ 

ᐅᒥᖕᒪᒃᑕᖃᓚᐅᖏᓐᓂᖓᓄᑦ. 

 

 1995-ᒥᑦ, ᐅᒥᖕᒪᖕᓂᒃ ᓈᓴᐃᓚᐅᖅᑐᑦ ᓇᓚᐅᑦᑖᕐᓂᖃᓕᖅᖢᑎᒃ 554 ± 205 (S.E)-ᓂᒃ.  

ᑕᐃᒪᙵᓂᑦ, ᑕᓗᕐᔪᐊᕐᒥᐅᑕᐃᑦ ᐅᖃᖅᓯᒪᔪᑦ ᐊᒥᓱᙳᖅᐸᓪᓕᐊᓂᖏᓐᓄᑦ ᐅᒥᖕᒪᐃᑦ. 

 

 ᑕᓗᕐᔪᐊᕐᒥᑦ ᒪᖃᐃᑏᑦ ᐃᓱᒪᔪᑦ ᐅᒥᖕᒪᐃᑦ ᐱᐅᖏᑦᑐᒃᑯᑦ ᐊᒃᑐᓯᓂᖃᕐᓂᐊᕐᓂᖏᓐᓄᑦ ᑐᒃᑐᐃᑦ 

ᓄᕐᕆᐅᕐᕕᖏᓐᓂᒃ Boothia ᓄᕗᖕᒥᑦ, ᐅᒥᖕᒪᐃᑦ ᐃᓇᖐᓂᐊᕐᒪᑕ ᑐᒃᑐᐃᑦ 

ᐃᓂᒋᖃᑦᑕᖅᑕᖏᓐᓂᑦ. 

 

 ᒫᓐᓇᐅᔪᖅ ᑲᑎᓗᒃᑖᖅᖢᒋᑦ ᒪᖃᐃᑕᐅᔪᖕᓇᖅᑐᑦ (TAH) 66-ᓂᒃ MX-08-ᒧᑦ ᐋᖅᑭᒃᑕᐅᓚᐅᖅᑐᖅ 

ᔪᓚᐃ 1, 2014-ᒥᑦ ᒪᓕᒃᖢᒍ ᐅᒥᖕᒪᒃᑕᐅᔪᖕᓇᖅᑐᑦ ᑲᑎᖦᖢᒋᑦ ᐱᖁᔭᐅᔪᖅ, ᐊᒻᒪᓗ ᐊᕐᕌᒍᑕᒫᖅ 

ᑭᒡᓕᐅᔪᖅ ᑕᐃᒪᓐᓇᐃᖏᓐᓇᓕᖅᖢᓂ. 

 

 ᐊᕙᑎᓕᕆᔨᒃᑯᑦ ᐱᓕᕆᖃᑎᖃᓚᐅᖅᑐᑦ ᑕᓗᕐᔪᐊᕐᒥᐅᓂᒃ ᐊᒻᒪᓗ ᐊᐅᓚᑦᑎᔨᐅᖃᑕᐅᔪᓂᑦ 

(ᓄᓇᕗᑦ ᑐᙵᕕᒃᑯᑦ, ᐆᒪᔪᓕᕆᔨᐊᓛᒃᑯᑦ, ᕿᑎᕐᒥᐅᓂᑦ ᓂᕐᔪᓯᕆᔨᒃᑯᑦ).  ᐊᕙᑎᓕᕆᔨᒃᑯᑦ 

ᐱᓕᕆᖃᑎᖃᐃᓐᓇᕐᓂᐊᖅᑐᑦ ᑖᑉᑯᓂᙵᑦ ᐊᐅᓚᓐᓂᐊᕐᓗᒋᑦ ᐅᒥᖕᒪᐃᑦ ᖃᑉᓯᐅᓂᖏᑦ Boothia 

ᓄᕗᖕᒥᑦ (MX-08) ᖃᓄᐃᖏᑎᓪᓗᒋᑦ ᑎᑭᐅᑎᓂᐊᕐᓗᒍ ᐊᓯᐅᔨᑦᑕᐃᓕᓂᖅ, ᐊᐅᓚᑦᑎᓂᖅ, 

ᐊᒻᒪᓗ ᓂᕿᖃᕐᓂᕐᒧᑦ ᐱᔭᕆᐊᓖᑦ ᐱᕈᕐᓂᖃᖃᑎᒌᒃᑐᓄᑦ ᐊᒻᒪᓗ ᓄᓇᓕᖕᒥᐅᓄᑦ. 
 
 

ᒫᓐᓇᐅᔪᖅ ᖃᓄᐃᖓᓂᖓ  
 

 ᓄᓇᓕᖕᒥᑦ ᖃᐅᔨᒪᓂᕆᔭᐅᔪᖅ ᒪᓕᒃᖢᒍ, ᕿᒥᕐᕈᓂᖅᑕᖃᒃᑲᓐᓂᕆᐊᖃᖅᑐᖅ ᑕᐃᒪᐅᔪᒥᑦ TAH-

ᒥᑦ 66-ᖑᔪᓄᑦ ᑎᑭᐅᑎᓂᐊᕐᓗᓂ ᒫᓐᓇᐅᔪᖅ ᐊᐅᓚᑦᑎᓂᕐᒧᑦ ᐱᔭᕆᐊᓕᖕᓄᑦ.  

ᑕᓗᕐᔪᐊᕐᒥᐅᑕᐃᑦ ᐊᒥᓱᙳᕆᐊᖁᔨᔪᑦ ᐅᒥᖕᒪᒃᓯᐅᕈᖕᓇᕐᓂᐅᔪᓂᒃ, ᐅᒥᖕᒪᐃᑦ 

ᐊᒥᓲᓗᐊᖏᑎᓪᓗᒋᑦ ᐊᒻᒪᓗ ᐊᓯᐅᔨᑦᑕᐃᓕᓗᒋᑦ ᐃᓂᐅᔪᖅ ᑐᒃᑐᓄᑦ. 

 

 ᓈᓴᐃᓂᖃᓚᐅᖅᑐᑦ, ᖁᕐᓗᖅᑐᕐᒥᑦ, ᐋᒋᓯ 7-ᒥᑦ 12-ᒧᑦ, 2017-ᒥᑦ ᖃᐅᔨᓂᐊᕐᓗᒋᑦ 

ᖃᑉᓯᐅᓂᖏᑦ ᐊᒻᒪᓗ ᓇᒧᙵᐅᓯᒪᓂᖏᑦ ᐅᒥᖕᒪᐃᑦ MX-08-ᒥᑦ.  ᓈᓴᐃᑎᓪᓗᒋᑦ, 702 

ᐃᓐᓇᐃᑦ ᑎᑎᕋᐅᓯᐅᓚᐅᖅᑐᑦ ᑲᑎᔾᔪᑎᓂᕐᒥᑦ ᓇᓚᐅᑦᑖᕆᑉᓗᑎᒃ 3,649 ± 316 (S.E.)-ᖑᔪᑦ 

ᓂᕐᔪᑏᑦ MX-08-ᒥᑦ.  ᖃᑉᓯᐅᓂᖏᑦ MX-08-ᒥᑦ ᐊᒥᓱᙳᕆᐊᖅᓯᒪᔪᑦ ᑕᐃᒪᙵᓂᑦ 

ᑭᖑᓪᓕᖅᐹᒥᑦ ᓈᓴᐃᖕᒪᑕ. 

 

 ᐅᑭᐅᖑᔪᖅ ᑕᓗᕐᔪᐊᕐᒥᐅᑦ ᐊᒧᔭᒃᓴᐃᕈᑎᓚᐅᖅᑐᑦ ᐃᓱᓕᖅᑳᖅᑎᓐᓇᒍᑦ ᒪᖃᐃᑦᑐᖕᓇᕐᓂᐅᔪᖅ.  

ᒫᓐᓇᐅᔪᖅ ᐅᒥᖕᒪᒃᑕᐅᔪᖕᓇᖅᑐᑦ ᐱᔭᐅᓯᒪᓕᖅᑐᑦ, ᐊᒻᒪᓗ ᑐᒃᓯᕋᒃᑲᓐᓂᖅᑐᑦ 

ᐊᒧᔭᒃᓴᖅᑖᒃᑲᓐᓂᕈᒪᑉᓗᑎᒃ.  
 
 

ᐅᖃᖃᑎᖃᕐᓃᑦ: 
 

 ᐱᕙᓪᓕᐊᓂᖓ ᖃᐅᔨᓴᐃᓂᐅᑉ ᐊᒻᒪᓗ ᖃᐅᔨᒋᐊᖃᑦᑕᕐᓂᐅᑉ ᑐᓴᖅᑎᑦᑎᔾᔪᑕᐅᓚᐅᖅᑐᖅ 

ᕿᑎᕐᒥᐅᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓕᕆᑎᓪᓗᒋᑦ ᑲᑎᒪᓂᕐᒥᑦ ᐊᒻᒪᓗ ᑐᓂᐅᑕᐅᑉᓗᓂ 

ᐆᒪᔪᓕᕆᔨᐊᓛᓗᒃᑖᓄᑦ ᕿᑎᕐᒥᐅᓂᑦ ᓂᕐᔪᓯᕆᔨᒃᑯᑦ ᐊᕐᕌᒍᑕᒫᖅᓯᐅᑎᒥᑦ ᑲᑎᒪᓂᖏᓐᓂᑦ 

(KRWB ᐊᕐᕌᒍᑕᒫᖅ ᑲᑎᒪᑎᑦᑎᓂᖅ) ᓯᑎᐱᕆ 2017-ᒥᑦ ᐊᒻᒪᓗ KRWG ᐊᕐᕌᒍᑕᒫᖅ 

ᑲᑎᒪᑎᑦᑎᓂᖓᓐᓂᑦ ᓯᑎᐱᕆ 2018-ᒥᑦ. 

 

 ᐄᐳᕆ 23, 2019-ᒥᑦ, ᐆᒃᑑᑎ ᐅᓂᑉᑳᖅ ᐊᒻᒪᓗ ᐊᐅᓚᑦᑎᓂᕐᒧᑦ ᐃᒪᓐᓈᖅᑑᑕᐅᔪᑦ 

ᐅᖃᓪᓗᕆᒃᓴᐅᑕᐅᓚᐅᖅᑐᑦ ᑕᓗᕐᔪᐊᕐᒥᑦ ᐆᒪᔪᓕᕆᔨᐊᓛᒃᑯᓐᓄᑦ ᐊᒻᒪᓗ ᓄᓇᓕᖕᒥᐅᓄᑦ.  

ᐆᒪᔪᓕᕆᔨᐊᓛᒃᑯᑦ ᐊᒥᓱᙳᕆᐊᖁᔨᓚᐅᖅᑐᑦ ᒫᓐᓇᐅᔪᖅ TAH-ᖑᔪᖅ ᐅᖃᖅᖢᑎᒡᓗ 

ᒪᖃᐃᑕᐅᖃᑦᑕᕐᓂᖅ 6%-ᒥᒃ (218 ᓂᕐᔪᑏᑦ ᒪᓕᒃᖢᒋᑦ ᓄᑖᑦ ᖃᑉᓯᐅᓂᖏᓐᓄᑦ 

ᓇᓚᐅᑦᑖᖅᑕᐅᔪᑦ) ᓈᒻᒪᙱᓐᓂᖓᓄᑦ ᐊᒥᓲᓂᖏᓐᓄᑦ ᐅᒥᖕᒪᐃᑦ. 
 

ᐃᓂᓕᐅᕆᓃᑦ: 
 

 ᑕᐃᒪᓐᓇᒧᑦ ᐅᖃᖃᑎᖃᓚᐅᖅᑐᑦ, ᐊᓯᐊᙳᖅᑎᕆᑉᓗᑎᒃ ᐅᓂᑉᑳᒧᑦ ᐃᓚᐅᑎᓐᓂᐊᕐᓗᒋᑦ 

ᓄᓇᓕᖕᒥᑦ ᐊᒻᒪᓗ ᐱᖅᑯᓯᒃᑯᑦ ᖃᐅᔨᒪᔭᐅᓂᒃᑲᓐᓂᐅᔪᑦ, ᐃᓚᐅᑉᓗᑎᒃ:  

 

o ᑐᑭᓯᐅᒪᔾᔪᑎᒃᑲᓐᓃᑦ ᐅᒥᖕᒪᐃᑦ ᓅᑦᑕᕐᓂᖏᓐᓄᑦ - ᓂᕐᔪᑏᑦ 

ᓅᑐᐃᓐᓇᖃᑦᑕᙱᑐᐃᓐᓇᕆᐊᖃᖅᑐᑦ Prince of Wales-ᒥᑦ ᐊᒻᒪᓗ Somerset 

ᕿᑭᖅᑕᒥᑦ, ᑕᒪᐅᙵᕈᖕᓇᖅᑐᑦ ᐊᓯᖏᓐᓂᙶᕐᓗᑎᒃ. 

 

o ᐅᖃᐅᑎᔭᐅᓚᐅᖅᑐᑦ ᖃᓄᖅ ᐅᒥᖕᒪᐃᑦ ᑐᒃᑐᐃᓪᓗ ᖃᑉᓯᐅᓂᖏᑦᑕ 

ᖃᓄᐃᓕᐅᕐᓂᖏᑦ ᐊᔾᔨᒌᙱᑦᑐᒃᑯᑦ ᐱᓕᕆᖃᑎᒌᖕᓂᖏᓐᓄᑦ, ᐊᒻᒪᓗ 

ᐅᖃᐅᑎᔭᐅᑉᓗᑎᒃ ᑐᒃᑐᐃᑦ ᖃᑉᓯᐅᓂᖏᑦ ᖃᓄᐃᖏᑎᓪᓗᒋᑦ ᐊᒻᒪᓗ ᓄᓇᓕᖕᒧᑦ 

ᖃᓂᑎᓪᓗᒋᑦ. 

 

 ᐊᕙᑎᓕᕆᔨᒃᑯᑦ, ᑕᓗᕐᔪᐊᕐᒥᑦ ᐆᒪᔪᓕᕆᔨᐊᓛᒃᑯᑦ, ᐊᒻᒪᓗ ᓄᓇᓕᖕᒥᐅᑦ 

ᐊᖏᖃᑎᒌᒃᑲᓗᐊᖅᑎᓪᓗᒋᑦ ᐊᒥᓱᙳᕆᐊᕐᓗᒋᑦ ᒫᓐᓇᐅᔪᖅ ᐅᒥᖕᒪᒃᑕᐅᔪᖕᓇᖅᑐᑦ, 

ᐆᒪᔪᓕᕆᔨᐊᓛᒃᑯᑦ ᐊᒻᒪᓗ ᓄᓇᓕᖕᒥᐅᑦ ᐃᑲᔪᖅᑐᐃᖏᑦᑐᑦ ᒪᖃᐃᑦᑐᖕᓇᕐᓂᖏᓐᓂᒃ 6%-ᒥᒃ 

(TAH 218-ᓂᒃ) ᓈᒻᒪᙱᑦᑐᕆᔭᐅᖕᒪᑦ.  TAH ᐱᓯᒪᔪᒪᔭᖓᑦ, ᑭᓯᐊᓂ ᐊᒥᓱᙳᕆᐊᕐᓗᒋᑦ 

ᒪᖃᐃᑕᐅᔪᖕᓇᖅᑐᑦ 7-8%-ᒧᑦ, ᑕᐃᒪᓐᓇ TAH 255-288-ᖑᕐᓗᓂ.  

ᐃᒪᓐᓈᖅᑑᑏᑦ 

 ᐊᕙᑎᓕᕆᔨᒃᑯᑦ ᓄᓇᕗᒻᒥ ᓂᕐᔪᑎᓂᒃ ᐊᐅᓚᑦᑎᔨᒃᑯᑦ ᐊᒥᓱᙳᕆᐊᖁᔭᖏᑦ TAH 66-ᓂᑦ 275-

ᓄᑦ ᐅᒥᖕᒪᐃᑦ ᐅᒥᖕᒪᖕᓄᑦ ᐊᐅᓚᑦᑎᓂᖅ MX-08-ᒧᑦ.  
 
 


